
GARRANTZITSUA: 

 

Datu pertsonalen tratamenduari eta datu horien zirkulazioari buruzko 

araudiaren eguneraketak, 2018ko maiatzaren 25ean indarra hartu 

baitzuen 

 

 

 

Apirilaren 27ko Europako Parlamentuaren eta Kontseiluaren 2016/679 

Erregelamendua (EB), pertsona fisikoen babesari buruzkoa, datu 

pertsonalen tratamenduari eta datu horien zirkulazioari dagokienez. 

 

 

32. kontuan hartuzkoa: 

 

Erregelamendu berri honetan, datuak hartzeko adostasuna “egintza baiezko argia 

izan behar da, islatzen duena interesdunaren borondate libre, berariazko, informatu 

eta zalantzarik gabearen adierazpena”. “Isiltasuna, jada markatutako laukitxoak 

edo ekimen falta ezin dira adostasuntzat hartu. Ez dira onartuko”.  
 

7.2. artikulua:  

 

“Interesdunaren adostasuna beste gai batzuei buruzkoa den idatzizko adierazpen 

baten testuinguruan gertatzen bada, adostasun eskaera aurkeztuko da gainerako 

gaietatik argi bereizita, modu ulergarrian eta erraz sartzeko moduan, hizkuntza 

argia eta soila erabiliz”. 

 

33. kontuan hartuzkoa: 

 

“Askotan, datuak hartzen direnean, ezin izaten da erabat zehaztu ikerketa 

zientifikorako datu pertsonalen tratamenduaren xedea. Horrenbestez, interesdunek 

aukera izan behar dute adostasuna emateko ikerketa zientifikoari aitortzen zaizkion 

arau etikoak errespetatzen dituzten ikerketa zientifikoko zenbait arlotarako. 

Interesdunek aukera izan behar dute adostasuna emateko soilik ikerketa arlo 

batzuetarako edo ikerketa proiektuen zati batzuetarako, lortu nahi den xedeak 

horretarako bidea ematen duen neurrian”. 

 


